
Árni Gregersen

 
Dagarnir síðani 
kommunuvalið týsdagin 
í seinastu viku er brúktir 
væl í nývaldu bý- og 
bygdaráðunum.

Í  teimum flestu størru 
kommununum hava 
kommunurnar longu 
skipað seg ella eru av
talur gjørdar um , hvussu 
tað verður skiað, tá ið 
formligi fundurin um 
hetta verður – í seinasta 
lagi nýggjársaftan.

Á Tvøroyri, sum er ein 
av kommununum við yir 
1500 íbúgvum, verður 
fundur  í annaðkvøld, har 
býráðið fer at skipa seg.

Felagslistin, sum fekk 
meira enn 51 prosent 
av atkvøðunum og fýra 
limir í býráðið, boðar 
frá, at tey fara at velja 
Kristin Michelsen til 
borgarstjóra aftur og 
Anitu Vibergsdóttir til 
varaborgarstjóra.

Kappingin á Tvøroyri 
stóð millum felagslistan 
við Kristin Michelsen 
og Javnaðarlistin. 
Javnaðarlistin fekk góð 37 
prosent av atkvøðunum á 
Tvøroyri og tríggjar limir 
í býráðið.

Ein triði listi var eisini 
– listi V. Hann fekk 11 
prosent, men ongan 
valdan í býráðið.

Kristin Michelsen fekk 
285 persónligar atkvøður-. 
Næstflestar fekk 
javnaðartingmaðurin 
Bjarni Hammer. Hann 
fekk 121 atkvøður.

Eiði
Á Riði gjørdi ungi tilflyt
arin og lærarin Rógvi 
Egilstoft bart. Hann var 
uppstillaður á lista B, har 
treytin var, at øll, sum 
stillaður upp skuldu vera 
yngri enn 40 ár.

Rógvi Egilstoft er 27 
ára gamal og gjørdist 
greiður toppskorari við 
124 persónligum atkvøð
um. Listi B fekk fimm 

av sjey sessum í bygda
ráðnum á Eiði.

Hann sum fekk næst
flestar atkvøður -Tonny 
Snogebæk Kruse - fekk 
54.

Rógvi Egilstoft er 
kendur í ítróttarverðini, 
bæði sum telvari og 
fótbóltsspælari. Hann 
hevur í fleiri ár spælt við 
EB/Stresymi, men hetta 
seinasta árið hevur hann 
verið partur av sterka 
NSÍ liðnum, sum endaði 
á øðrum plássi í lands
kappingini í ár.

Tað sigst, at næsta 
ár verður borgarstjórin 
á Eiði aftur at síggja 
í  spølutu blásvørtu 
troyggjuni hjá sundalags
liðnum.

Hvalba
Í Hvalba var bert ein listi 
hesaferð.

Borgarstjórin Janus 
Thomsen  gjørdist 
greiður vinnari við 107 
persónligum atkvøðum. 
Næstur á listanum er 
Ronni Hammer, sum fekk 
68 atkvøður.

Teir báðir verða ávika
vist borgarstjóri og vara
borgarstjóri í nýggja 
bydaráðnum, sum tekur 
við á nýggjárinum.

Hvalba fær nýggja far
leið fyrst í komandi ári, 
tá ið nýggi tunnilin letur 
upp.

Stóra og tunga fíggjar
liga byrðan fyri framman 
er at umvæla skaðan, sum 
havnin í Hvalba fekk  fyrr 
í a´r um mánaðarskiftið 
februar/mars.

Kommunan hevur 
fingið loyvi frá fíggjar
málaráðnum um at læna 
meira enn eina álíkning, 
so arbeiði kann gerast.

Klaksvík
Í  Klaksvík er avtala gjørd 
millum Fólkaflokkin, 
Sambandsflokkin og 
Tjoðveldi um, at Karl 
Johansen verður nýggjur 
borgarstjóri.

Karl Johansen er 
einsamallur valdur inn á 
sambandslistanum, men 
hann  fekk 239 persónlig
ar atkvøður. Bert Jógvan 
Skorheim og Signhild 
Johannesen feingu fleiri 
atkvøður.

Fólkaflokkurin, sum 
fekk fýra limir í nývalda 
býráðið, lat borgarstjóra
sessin frá sær, tá ið tað 
ikki eydnaðist at gera 
eina avtalu við Sjálvstýri.

Tað vísti seg eisini, at  
tað ikki var full semja 
í flokkinum, um hvør 
møguliga skuldi  verða 
borgarstjóri fekk flokk
urin møguleikan.  Tað 
stóð Atla Justinussen í 
bogi, men hann valdi ikki 

at aka av, hóast hann 
fekk flestar atkvøður á 
fólkaflokslistanum.

Tað var eitt sindur 
av dramatikki dagin 
eftir valið um hvæør 
samgongan fór at vera, 
men tað endaði við, at 
Fólkaflokkurin gjørdi 
avtalu við bæði Sam
bandsflokkin og Anniku 
Biskupstø úr Tjóðveldi, 
sum so skipa samgongu.

Eftir ætlan verður sam
gongan í Klaksvík skipað á 
fundi í annaðkvøld.

Sunda   
Ì Sunda kommunu vistu 
tey undan valinum, at tey 
skuldu hava ein nýggjan 
borgarstjóra. Heðin 

Zachariassen boðaði frá, 
at hann ikki stillaði upp
aftur.

Nývaldur borgarstjóri 
í Sunda kommunu er 
Jógvan Kruse, sum 

fekk 103 persóniga at
kvøður -tvær meira 
enn toppskorarin á hin
um listanum – lista B – 
Martin Eyðolfsson Joen
sen,.

TVØROYRAR KOMMUNA:
Nr.	 Listi	 Navn	 Atkvøður

1	 T	 Kristin Michelsen	 285

2	 C	 Bjarni Hammer	 121

3	 C	 Kristina Roest	 95

4	 T	 Anita Vibergsdóttir	 84

5	 T	 Alvi Mortensen	 63

6	 C	 Súsanna Bertholdsen	 58

7	 T	 Jónleyg Jespersen Bech	 43

EIÐIS KOMMUNA:
Nr.	 Listi	 Navn	 Atkvøður

1	 B	 Rógvi Egilstoft	 124

2	 B	 Tonny Snogebæk Kruse	 54

3	 A	 Kristian Martin Juul	 49

4	 B	 Tove Kruse Samuelsen	 40

5	 B	 Fríða Jóinsdóttir Joensen	 40

6	 B	 Tummas Súni Sofus Hammer Joensen	 31

7	 A	 Annsy Høghamar	 30

HVALBIAR KOMMUNA:
Nr.	 Listi	 Navn	 Atkvøður

1	 A	 Janus Thomsen	 107

2	 A	 Ronni Hammer	 68

3	 A	 Thorstein Thomsen	 47

4	 A	 Niels Olaf Eyvindsson	 47

5	 A	 Eir J. Norðberg	 41

6	 A	 Gunnhild Mortensen	 40

7	 A	 Martin í Nesi	 33

KLAKSVÍKAR KOMMUNA:
Nr.	 Listi	 Navn	 Atkvøður

1	 D	 Jógvan Skorheim	 401

2	 C	 Signhild V. Johannesen	 319

3	 B	 Karl Haldorsson Johansen	 230

4	 A	 Atli S. Justinussen	 224

5	 A	 Gunvá við Keldu	 196

6	 A	 Oddmar á Lakjuni	 192

7	 A	 Jóhanna Christiansen	 171

8	 A	 Eyðstein Ó. Poulsen	 142

9	 E	 Annika S. Biskupstø	 112

10	 D	 Óli Matras Lassen	 84

11	 C	 Tummas Lervig	 80

SUNDA KOMMUNA:
Nr.	 Listi	 Navn	 Atkvøður

1	 A	 Jógvan Kruse	 103

2	 B	 Marni Eyðolvsson Joensen	 101

3	 A	 Eyðstein Zachariasen	 91

4	 A	 Rógvi Nybo	 78

5	 A	 Esther Dahl	 68

6	 A	 Kári Tór Matthíasson	 60

7	 A	 Haraldur Símunarson Hammer	 56

8	 A	 Trygvi Kallsoy	 56

9	 B	 Jonhard Ingolf Joensen	 55

10	 A	 Rúni Kruse	 50

11	 B	 Vinjard Dam	 47

VÁGS KOMMUNA:
Nr.	 Listi	 Navn	 Atkvøður

1	 E	 Dennis Holm	 165

2	 C	 Bjarni Johansen	 79

3	 B	 Erhard Joensen	 73

4	 C	 Levi R. Mørk	 64

5	 C	 Magnus M. Hjelm	 42

6	 E	 Eyðbritt Krosslá	 34

7	 B	 Marin Gaardlykke	 34

8	 E	 Jónleyg Eyðunsson	 32

9	 E	 Bárður G. Nielsen	 32

Fyrst valdi borgarstjóri 
í flestu kommununum
Býráðsfundur verður á Tvøroyri 
í annaðkvøld og har er avtalað í 
meirlutanum, at Kristin Michelsen 
heldur fram sum borgarstjóri


